
1. ЖАЛПЫ ЖОБОЛОР

1.1. Бул Жогорку кесиптик билим берүүнүн 570800 Басма иши даярдоо багыты боюнча мамлекеттик билим берүү стандарты Кыргыз Республикасынын билим берүү тармагындагы мамлекеттик ыйгарым укуктуу орган тарабынан Кыргыз Республикасынын “Билим берүү жөнүндө” мыйзамына жана билим берүү тармагындагы башка нормативдик укуктук актыларына ылайык иштелип чыккан жана Кыргыз Республикасынын Министрлер Кабинети тарабынан аныкталган тартипте бекитилген.
Бул Мамлекеттик билим берүү стандартын аткаруу менчигинин түрүнө жана ведомстволук таандыктыгына карабастан бакалаврларды даярдоо боюнча кесиптик билим берүү программаларын ишке ашырган бардык жогорку окуу жайлары үчүн милдеттүү болуп саналат.

1.2. Терминдер, аныктамалар, белгилер, кыскартуулар 

Бул Жогорку кесиптик билим берүүнүн мамлекеттик билим берүү стандартында терминдер жана аныктамалар Кыргыз Республикасынын “Билим берүү жөнүндө” мыйзамына жана мыйзам менен бекитилген тартипте күчүнө кирген жогорку кесиптик билим берүү чөйрөсүндөгү Кыргыз Республикасы катышкан эл аралык келишимдерге ылайык колдонулат:

· негизги билим берүү программасы - тиешелүү даярдоо багыты боюнча билим берүү процессинин максаттарын, күтүлүүчү натыйжаларын, мазмунун жана ишке ашыруунун уюшулушун регламенттөөчү окуу-методикалык документтердин жыйындысы;
· даярдоо багыты - фундаменталдык даярдоо жалпылыгынын негизинде интеграцияланган ар кандай профилдеги жогорку кесиптик билими бар кадрларды (адистерди, бакалаврларды жана магистранттарды) даярдоого багытталган билим берүү программаларынын жыйындысы;
· профиль - негизги билим берүү программасынын конкреттүү түрүнө жана (же) кесиптик ишмердүүлүктүн объектисине багыттуулугу;

· компетенция - окуучунун (билим алычуунун) белгиленген чөйрөдө эффективдүү жемиштүү ишмердүүлүгүнө керек болгон билим алуусу үчүн алдын ала белгиленген социалдык талап (ченем);

· бакалавр - магистратурага тапшырууга жана кесиптик ишмердүүлүктү жүзүнө ашырууга укук берүүчү жогорку кесиптик билим берүүнүн квалификациялык даражасы; 
· магистр - аспирантурага жана (же) базалык докторантурага (PhD / профили боюнча) тапшырууга жана кесиптик ишмердүүлүктү жүзүнө ашырууга укук берүүчү жогорку кесиптик билим берүүнүн квалификациялык даражасы; 
· кредит - негизги билим берүү программасынын эмгек сыйымдулугунун шарттуу чени;

· окуутунун жыйынтыгы - негизги билим берүү программасы/модуль боюнча окутуунун натыйжасында өздөштүрүлгөн компетенциялар;

· жалпы илимий компетенциялар - кесиптик ишмердүүлүктүн бардык (же көпчүлүк) түрлөрүнө таандык болгон мүнөздөмөлөр: окуп үйрөнүүгө, талдоого жана синтездөөгө ж.б. болгон жөндөмдүүлүк;

· инструменталдык компетенциялар - когнитивдик жөндөмдөрүн, идеяларды жана ойлорду түшүнүү жана колдонуу жөндөмүн; методикалык жөндөмдөрүн, айлана-чөйрөнү түшүнүү жана башкаруу, убакытты уюштуруу, окуу, чечим кабыл алуу жана көйгөйлөрдү чечүү стратегияларын түзүү жөндөмдөрүн; технологиялык көндүмдөрүн, техниканы колдонууга байланышкан көндүмдөрүн, компьютерде иштөө көндүмдөрүн жана маалыматты башкаруу жөндөмдөрүн; лингвистикалык көндүмдөрүн, коммуникативдик компетенцияларын камтыйт; 
· коомдук, жеке жана жалпы маданий компетенциялар - жеке сезимдерди жана мамилелерди билдире билүү, сынчыл ой жүгүртүү жана өзүн өзү сындоо жөндөмү менен байланышкан жөндөмдөр, ошондой эле социалдык өз ара аракеттенүү жана кызматташуу процесстери менен байланышкан социалдык көндүмдөр, топтордо иштөө жөндөмдүүлүгү, социалдык жана этикалык милдеттенмелерди алуу;
· социалдык-жеке инсандык жана жалпы маданий компетенциялар - сезимди жана мамилени билдирүү жөндөмү, сынчыл ой жүгүртүү жана өзүн өзү сындоо жөндөмү менен байланышкан жеке жөндөмдүүлүктөр, ошондой эле социалдык өз ара аракеттенүү жана кызматташуу процесстери, топтор менен иштөө, социалдык и этикалык милдеттенмелерди кабыл алуу жөндөмдүүлүк менен байланышкан социалдык көндүмдөр;

· кесиптик стандарт - кесиптик ишмердүүлүктүн белгилүү бир түрүнүн алкагында анын мазмунуна жана сапатына карата талаптарын аныктоочу жана ишмердүлүгүнүн түрүнө карабастан кандайдыр бир уюмдун штатынан өз ордун татыктуу түрдө ээлөөгө ылайык болууга милдеттүү болгон кызматкердин квалификациясынын сапаттык деңгээлин мүнөздөөчү негизги документ.

1.3. Кыскартуулар жана белгилөөлөр

Бул Мамлекеттик билим берүү стандартында төмөнкү кыскартуулар колдонулат:

МББС - мамлекеттик билим берүү стандарты;

ЖКББ - жогорку кесиптик билим берүү;

НББП - негизги билим берүү программасы;

ОМБ - окуу-методикалык биримдиктер;

ЖИК – жалпы илимий компентенциялар;

ИК – инструменталдык компетенциялар; 
КК – кесиптик компентенциялар;

СЖИЖМК – социалдык-жеке инсандык жана жалпы маданий компентенция.

2. Пайдалануу чөйрөсү

2.1. Бул Жогорку кесиптик билим берүүнүн мамлекеттик билим берүү стандарты (мындан ары – ЖКББ МББС) 570800 Басма иши бакалаврларды даярдоо багыты боюнча НББПсын ишке ашырууда милдеттүү болгон нормалардын, эрежелердин жана талаптардын жыйындысы жана менчиктин формаларына жана ведомстволук таандыктыгына карабастан Кыргыз Республикасынын аймагында тиешелүү бакалаврларды даярдоо багыты боюнча лицензиясына ээ болгон жогорку кесиптик билим берүүнүн бардык билим берүү уюмдары (мындан ары - ЖОЖ) тарабынан окуу жана уюштуруучулук-усулдук документтеринин иштеп чыгарылуусуна, жогорку кесиптик билим берүүнүн негизги билим берүү программаларын өздөштүрүү сапатынын баалашына негиз болуп саналат.

2.2. 570800 Басма иши даярдоо багыты боюнча бул ЖКББ МББСнын негизги пайдалануучулары төмөндөгүлөр: 
· ЖОЖдордун администрациясы жана илимий-педагогикалык курамы (профессордук-окутуучулук курам, илимий кызматкерлер), өз ЖОЖрунда бул даярдоо багыты боюнча илимдин, техниканын жана социалдык чөйрөнүн жетишкендиктерин жана даярдоо деңгээлин эске алуу менен негизги кесиптик билим берүү программаларын иштеп чыгууга, натыйжалуу жүзөгө ашырууга жана жаңыртууга жооптуулар;

· бул даярдоо багыты жана даярдоо деңгээли боюнча ЖОЖдун негизги билим берүү программасын өздөштүрүү жаатында өзүнүн окуу иштерин эффективдүү жүзөгө ашырууга жооптуу болгон студенттер;

· жогорку окуу жайлардын ректорлору жана өз компетенциясынын чегинде бүтүрүүчүлөрдү даярдоонун сапаты үчүн жооптуу болгон проректорлор;

· кесиптик ишмердүүлүктүн тиешелүү чөйрөсүндөгү адистердин жана иш берүүчүлөрдүн биримдиги;

· Кыргыз Республикасынын билим берүү чөйрөсүндөгү аткаруу бийлигинин борбордук мамлекеттик органынын тапшырмасы боюнча негизги билим берүү программасынын иштелип чыгышын камсыздоочу окуу-методикалык бирикмелер жана кеңештер;

· жогорку кесиптик билим берүүнүн каржылоосун камсыздоочу аткаруу бийлигинин мамлекеттик органдары;

· кесиптик билим берүү системасында мыйзамдардын сакталышынын көзөмөлүн камсыз кылуучу аткаруу бийлигинин ыйгарым укуктуу мамлекеттик органдары;

· жогорку кесиптик билим берүү чөйрөсүндөгү билим берүү программаларынын жана уюмдарынын аккредитациясын өткөрүүчү аккредитациялык агенттиктер.

2.3. Абитуриенттердин даярдык деңгээлине талаптар
2.3.1.  “Бакалавр” академиялык даражасын ыйгаруу менен аяктаган жогорку кесиптик билим алууга талапкер абитуриенттин билим деңгээли – жалпы орто билими же орто кесиптик (же жогорку кесиптик) билими.

2.3.2. Абитуриентте жалпы орто билими же орто кесиптик (же жогорку кесиптик) билими тууралуу мамлекеттик үлгүдөгү документи болушу керек.

3. Даярдоо багытынын жалпы мүнөздөмөсү
3.1. Кыргыз Республикасында 570800 Басма иши  даярдоо багыты боюнча төмөндөгүлөр иш жүзүнө ашырылат:
· бакалаврларды даярдоо боюнча ЖКББ НББП;

· магистрлерди даярдоо боюнча ЖКББ НББП

ЖОЖдун бүтүрүүчүлөрүнө бакалаврларды даярдоо боюнча ЖКББ НББПны толугу менен өздөштүрүп, белгиленген тартиптеги мамлекеттик жыйынтыктоочу аттестациясынан ийгиликтүү өткөндөн кийин “бакалавр” академиялык даражасы ыйгарылып, жогорку билими тууралуу диплом берилет.

ЖОЖдун бүтүрүүчүлөрүнө магистрлерди даярдоо боюнча ЖКББ НББПны толугу менен өздөштүрүп, белгиленген тартиптеги мамлекеттик жыйынтыктоочу аттестациясынан ийгиликтүү өткөндөн кийин “магистр” академиялык даражасы ыйгарылып, жогорку билими тууралуу диплом берилет.

Бакалаврларды даярдоо багытынын алкагындагы ЖКББ НББПнын профилдери ЖОЖ тарабынан (эгерде бар болсо) квалификациялардын тармактык/сектордук алкактын негизинде аныкталат.

3.2. Жалпы орто же орто кесиптик билимдин негизинде 570800 Басма иши  даярдоо багыты боюнча бакалаврларды даярдоонун ЖКББ НББПсын өздөштүрүүнүн нормативдик мөөнөтү күндүзгү окуу формасында 4 жылдан кем эмес.

Күндүзгү-сырттан (кечки) жана сырттан окуу формаларында, ошондой эле билим берүүнүн ар кандай формалары айкалышкан учурда, бакалаврларды даярдоонун ЖКББ НББПсын өздөштүрүү мөөнөтү ЖОЖ тарабынан күндүзгү окуу үчүн белгиленген стандарттык нормативдик мөөнөтүнө салыштырмалуу алты айдан бир жылга чейин узартылат. Тийиштүү профилдеги орто кесиптик же жогорку кесиптик билимге ээ болгон адамдарга бакалаврларды даярдоонун ЖКББ НББПсын ыкчамдатылган программалардын негизинде өздөштүрүү укугу берилет. 

Ыкчамдатылган программаларын ишке ашыруудагы окуу мөөнөтү студенттин орто кесиптик билим жана (же) жогорку кесиптик билим алуу учурунда башка билим берүү программанын негизинде өздөштүргөн (өткөн) жекече дисциплиналары (модулдары) жана (же) жекече практикалары боюнча окуу жыйынтыктарын толугу менен же жарым-жартылай кайра аттестациялоонун (кайра тапшыруунун) жыйынтыгы менен аныкталат.

Орто кесиптик билимдин профилинин жана жогорку кесиптик билимдин профилинин шайкештиги ЖОЖ тарабынан өз алдынча аныкталат.

Ыкчамдатылган программаларды ишке ашыруунун алкагында күндүзгү окуу формасы боюнча орто кесиптик билимдин негизинде бакалаврларды даярдоо ЖКББ НББПсын өздөштүрүү мөөнөтү 3 жылдан кем эмес.

Жекече окуу планы боюнча окутууда, билим алуу формасына карабастан, окуу мөөнөтү ЖОЖ тарабынан өз алдынча белгиленет.

Ден соолугуна байланыштуу мүмкүнчүлүктөрү чектелген адамдардын жеке окуу планы боюнча окутууда, ЖОЖ тиешелүү окуу формасы үчүн белгиленген мөөнөткө салыштырмалуу окуу мөөнөтүн узартууга укуктуу.

Бакалаврларды жана магистрлерди даярдоонун ЖКББ НББПсын өздөштүрүү башка нормативдик мөөнөттөрү Кыргыз Республикасынын Министрлер Кабинети тарабынан белгиленет.

3.3. Бакалаврларды даярдоонун ЖКББ НББПсын өздөштүрүүнүн жалпы эмгек көлөмү 240 кредиттен кем эмес.

Күндүзгү окуу формасы боюнча ЖКББ НББПнын эмгек көлөмү 60тан кем эмес кредитке барабар.

Бир окуу семестринин  эмгек көлөмү 30 кредитке барабар (окуу процесси эки семестрлүү түзүлүштө болсо).

Бир кредит студенттин окуу ишинин 30 саатына барабар (анын аудиториялык, өз алдынча ишин жана аттестациянын бардык түрүн камтуу менен).

Күндүзгү-сырттан (кечки) жана сырттан окуу формалары боюнча, ошондой эле окуу жылында ар кандай окуу формалары айкалышкан учурда, НББПнын эмгек көлөмү кеминде 48 кредитти түзөт. Окуунун акыркы жылынын эмгек көлөмү НББПнын жалпы эмгек көлөмүн камсыз кылуу зарылдыгын эске алуу менен аныкталат.

3.4. 570800 Басма иши  даярдоо багыты боюнча инсанды окутуу жана тарбиялоо жаатында ЖКББ НББПнын максаттары.
3.4.1. 570800 Басма иши  даярдоо багыты боюнча ЖКББ НББП окутуу жаатындагы максаты :
· ой жүгүртүү маданиятында, маалыматты жалпылоо, талдоо жана кабылдоодогу өз алдынчалык;

· айлана-чөйрөнү кабылдоодогу толеранттуулук;

· чечимдерди өз алдынча кабыл алуу мүмкүнчүлүгү;

· коюлган максаттарга, илимий иштин негиздерине жетүү үчүн жаңы технологияларды пайдалануу мүмкүнчүлүктөрү;

· илимий иш-аракеттердин негиздерин билүү.

Ошондой эле, бакалаврларды  даярдоо профилинен улай, бөтөнчө өнүгүүгө көңүл бөлүнөт:

· ар түрдүү документ менен иштей алуусу;

· жазуу булагын  түзүүдө, кайра иштетүүдө жана илимий талдоодо жаңы маалымат технологияларын  пайдалануу.

570800 Басма иши НББПсынын  бакалаврын өздөштүрүүчү төмөндөгүлөргө ээ болуш керек:

· ишмердүүлүктүн илимий-изилдөөчүлүк жана усулдук, технологиялык, уюштуруучулук-башкаруучулук жана маалымат-аналитикалык жаатында азыркы эмгек рыногунун талаптарына жооп бериш керек;

· заманбап маалымат коомунда кесиптик ишмердүүлүктү ишке ашырууга жөндөмдүү болуш керек.

3.4.2. 570800 Басма иши даярдоо багыты боюнча окутуу жаатындагы ЖКБ НББПсы  кеңири кругозору бар жана коомдук толеранттуулукка ээ  кесиптик-багыт алуучу инсанды түзүүгө багытталган.
3.5. Бүтүрүүчүлөрдүн кесиптик ишмердүүлүк чөйрөсү
Даярдоо багыты боюнча  бүтүрүүчүлөрдүн кесиптик ишмердүүлүгүнүн  тармагы буларды камтыйт: 
· басма өндүрүмүн басма жана сан ариптик формада чыгаруу жана таркатуу;

· технологияны, техникалык жана программа каражаттарды, башкаруу, экономика жана маркетингди, басма иш жаатында  изилдөөчүлүк  ишмердүүлүктү кучагына алат.

Бүтүрүүчүлөр билим деңгээли жана алган компетенциясы кызматкердин квалификациясына коюлган талаптарга ылайык келген шартта кесиптик ишмердүүлүктү башка чөйрөлөрдө жана (же) сфераларда жүргүзө алышат.
3.5. Бүтүрүүчүлөрдүн кесиптик ишмердүүлүк чөйрөсү
570800 Басма иши даярдоо багыты боюнча бүтүрүүчүлөрдүн кесиптик ишмердүүлүк чөйрөсү киинкилерди камтыйт:

· басып чыгарылган жана санариптик формада басма продукцияларын даярдоо  жана жайылтуу;
· технологияларды, техникалык жана программаларды, башкарууну, экономиканы жана маркетинги, жарыялоо жаатындагы илимий-изилдөө иштерин басма ишинде камтыйт.

· Бүтүрүүчүлөр билим деңгээли жана алган компетенциялары кызматкердин квалификациясына коюлган талаптарга ылайык келген шартта, кесиптик ишмердүүлүгүн башка тармактарда жана (же) чөйрөлөрдө жүргүзө алышат.

3.6. Бакалаврлардын кесиптик ишмердүүлүгүнүн объектилери:


570800 Басма иши даярдоо багыты боюнча бакалаврлардын кесиптик ишмердүүлүгүнүн объектилери болуп төмөнкүлөр саналат:

 китеп, журнал, гезит;  
басып чыгаруу, электрондук басып чыгаруу; 
текст, тексттик эмес элементтер; адабий чыгармалар; вербалдык жана визуалдык маалымат; автордук түп нуска, басма  түп нускасы; санариптик документ; маалыматты кайра иштетүүнүн, сактоонун, берүүнүн, чыгаруунун жана жайылтуунун  каражаттары жана технологиялары; редакциялык-басма ишмердүүлүгүнүн формалары жана процесстери, басма өндүрүмүн жайылтуу, басма ишин маалыматтык жана уюштуруучулук-башкаруучулук жактан камсыздоо; басма иш жаатында илимий билим.
3.7. Бүтүрүүчүлөрдүн кесиптик ишмердүүлүгүнүн түрлөрү: 

· басма маркетинги;

· басма жана электрондук басылмаларды редакциялык даярдоо;

· басма процесстерин башкаруу;

· басма өндүрүмүн жайылтуу;

· илимий-изилдөө иши.

Бүтүрүүчү негизинен даярдалып жаткан кесиптик ишмердүүлүктүн конкреттүү түрлөрү ЖОЖ тарабынан тиешелүү кесиптик стандарттын (эгер бар болсо) негизинде же кызыкдар болгон жумуш берүүчүлөр менен биргеликте иштелип чыккан билим берүү программасынын мазмунун аныкташы керек.

3.8. Бакалаврлардын кесиптик ишмердүүлүгүнүн милдеттери
Басма иши   бакалаврынын кесиптик ишмердүүлүгүнүн милдеттери.

Басма  маркетинги:

· китеп рыногун, электрондук басылмалар рыногун, массалык маалымат каражат рыногун изилдөө;

· атаандаштык чөйрөсүн талдоо, басма өндүрүмүнө  сурам жана сунуштарды иликтөө;

· басма уюмунун  маркетингдик стратегиясын иштеп чыгууга жана маркетингдик ишмердүүлүгүн мерчемдөөгө катышуу;
· жаңы басма долбоорлорун  иштеп чыгууга катышуу;

· жарнак берүүчүлөр жана жарнак агенттери менен иштөө;
Басма  жана электрондук басылмаларды редакциялык даярдоо

· басманын концепциясын иштеп чыгуу;

· автордук түп нускаларды, гезит-журналдык, жарнактык  материалдарды; санариптик документтерди редакциялоо;

· басмаларды даярдоонун технологиялык циклинде маалымат, китепкана жана басма иши боюнча стандарттар системасын (СИБИД) пайдалануу;

· маалымат технологияларын жана программалык камсыздоолорду пайдалануу;

· электрондук басманын структурасын даярдоо;
Басма  процесстерин башкаруу

· редакциялык-басма процесстерин уюштуруу жана координациялоо;

· басма долбоорунун  бизнес-планын иштеп чыгууга катышуу;

· жарыялоо (лицензиялык) келишимдерди каттоо;

· ар кандай редакциялык-басма иштеринин  эмгек көлөмүн аныктоо;

· басма долбоорлорун ишке ашыруу боюнча проектилердик маалыматтарды талдоо;
Басма  өндүрүмүн жайылтуу

· библиографиялык маалыматты түзүү (ретроспективдүү, учурдагы, келечектүү);

· маалымат технологияларын жана басмаларды жайылтуунун программалык камсыздалышын пайдалануу;

· басма өндүрүмүн таркатуу ишканаларында жарнактык иш-чараларды даярдоо жана өткөрүүгө катышуу;

· дүң жана чекене сатып алуучуларды  тейлөө;

· басма өндүрүмүн таркатуунун дүң жана чекене ассортиментин түзүү;
Илимий-изилдөөчүлүк иш

· редакциялык-басма жаатта  инновациялык чечимдерди иштеп чыгуу, негиздөө жана киргизүү;

· басма ишинде маалыматтык жана маркетингдик технологияларды изилдөө;

· отчётторду түзүү,  рефераттарды, макалаларды, илимий докладдарды даярдоо.
4. НББПны ишке ашыруу шарттарына жалпы талаптар.

НББПны ишке ашырууда ЖОЖдун укуктарына жана милдеттерине карата жалпы талаптар.

4.1.1. ЖОЖдор даярдоо багыты боюнча НББПны өз алдынча иштеп чыгат. НББП Кыргыз Республикасынын даярдоо багыты боюнча тиешелүү МББСтын негизинде иштелип чыгат жана ЖОЖдун илимий кеңеши тарабынан бекитилет. 

4. НББПны ишке ашыруу шарттарына жалпы талаптар.

НББПны ишке ашырууда ЖОЖдун укуктарына жана милдеттерине карата жалпы талаптар.

4.1.1. ЖОЖдор даярдоо багыты боюнча НББПны өз алдынча иштеп чыгат. НББП Кыргыз Республикасынын даярдоо багыты боюнча тиешелүү МББСтын негизинде иштелип чыгат жана ЖОЖдун илимий кеңеши тарабынан бекитилет. 

ЖОЖдор илимдин, маданияттын, экономиканын, техниканын, технологиялардын жана социалдык чөйрөнүн өнүгүүсүн эске алуу менен бирге ЖОЖдо билим берүү сапатынын кепилдигин камсыздоо боюнча төмөнкүлөрдү камтыган сунуштамаларды кармануу аркылуу НББПсын 5 жылда кеминде бир жолу жаңылап турууга милдеттүү:

· бүтүрүүчүлөрдү даярдоонун сапатын камсыздоо стратегиясын иштеп чыгуу;

· билим берүү программаларынын мониторинги, маал-маалы менен өз ара карап чыгуусу (рецензиялоо); 
· так макулдашылган критерийлердин негизинде студенттердин билиминин жана жөндөмдөрүнүн деңгээлин, бүтүрүүчүлөрдүн компетенцияларын баалоо процедураларынын объективдүү жол-жоболорун иштеп чыгуу;

· окутуучулук курамдын сапатын жана компетенттүүлүгүн камсыздоо;
· ишке ашып жаткан бардык билим берүү программаларын, аларды пайдалануу натыйжалуулугунун көзөмөлдөө, аны менен катар окуп жаткандарды сурамжылоо аркылуу жетиштүү ресурстар менен камсыздоо;
· өз ишмердүүлүгүн (стратегиясын) баалоо жана башка билим берүү мекемелери менен салыштыруу үчүн макулдашылган критерийлердин негизинде үзгүлтүксүз өзүн-өзү текшерүү;
· өзүнүн ишмердүүлүгүнүн жыйынтыктары, пландары, инновациялары тууралуу коомчулукка маалымдоо.
4.1.2. Студенттердин жана бүтүрүүчүлөрдүн даярдоо сапатын баалоо алардын күнүмдүк, орто аралык жана жыйынтыктоочу мамлекеттик аттестациясын камтышы керек. Баалоо каражаттарынын базалары ЖОЖдор тарабынан иштелип чыгат жана бекитилет.

Студенттерди жана бүтүрүүчүлөрдү аттестациялоо, жыйынтыктоочу квалификациялык иштердин мазмуну, көлөмү жана структурасы боюнча талаптар ЖОЖ тарабынан ЖОЖдун бүтүрүүчүлөрүнүн жыйынтыктоочу мамлекеттик аттестациясы жөнүндө Жобосун эске алуу менен аныкталат.

4.1.3. НББПсын иштеп чыгууда бүтүрүүчүлөрдүн социалдык жана жеке инсандык компетенцияларын калыптандыруудагы ЖОЖдун мүмкүнчүлүктөрү (мисалы, социалдык өз ара аракеттенүү, өзүн өзү уюштуруу жана өзүн өзү башкаруу, системалуу-ишмердүүлүк мүнөздөгү компетенцияларын) аныкталууга тийиш. ЖОЖ окуу жайдын социалдык-маданий чөйрөсүн калыптандырууга, инсандын ар тараптуу өнүгүүсүнө зарыл болгон шарттарды түзүүгө милдеттүү.

ЖОЖ билим берүү процессинин социалдык жана тарбиялоочу компонентин өнүктүрүүгө, анын ичинде студенттик өз алдынча башкарууну өнүктүрүүгө, студенттердин коомдук уюмдардын, спорттук жана чыгармачыл клубдардын, илимий студенттик коомдордун ишине катышуусуна салым кошууга милдеттүү.

4.1.4. ЖОЖдун НББПсы студент тарабынан тандалуучу дисциплиналарды камтышы керек. Студент тарабынан тандалуучу дисциплиналарды түзүү тартибин ЖОЖдун окумуштуулар кеңеши белгилейт. 

4.1.5. ЖОЖ студенттерге өзүнүн окуу программасын түзүүгө катышууга реалдуу мүмкүнчүлүктөрдү камсыздап берүүгө милдеттүү.

4.1.6. ЖОЖ НББПны түзүүдө студенттердин укуктары жана милдеттери менен тааныштырууга, студенттер тандап алган дисциплиналар алар үчүн милдеттүү экендигин, ал эми алардын суммалык эмгек көлөмү окуу планында каралгандан аз болбошу керек экендигин түшүндүрүүгө милдеттүү.

4.2. НББПсын ишке ашырууда студенттин укуктарына жана милдеттерине карата жалпы талаптар.

4.2.1. Студенттер НББПда каралган студенттин тандоосу боюнча окуу дисциплиналарын өздөштүрүүгө бөлүнгөн окуу убактысынын көлөмүнүн чегинде конкреттүү дисциплиналарды тандап алууга укуктуу.

4.2.2. Студент өзүнүн жеке билим алуу траекториясын түзүү кезинде дисциплиналарды тандоо боюнча жана алардын даярдоо багытынын (адистештирүүнүн) келечектеги профилине болгон таасири жөнүндө ЖОЖдан консультация алууга укуктуу.

4.2.3. Студенттер НББПны өздөштүрүү учурунда СЖИЖМКсын өнүктүрүүгө байланыштуу натыйжаларга жетишүү максатында студенттик өзүн-өзү башкаруусун өнүктүрүүгө, коомдук уюмдардын, спорттук жана чыгармачылык клубдардын, студенттик илимий коомдордун иштерине катышууга милдеттүү.

4.2.4. Студенттер ЖОЖдун НББПда каралган бардык тапшырмаларды белгиленген мөөнөттө аткарууга милдеттүү.

4.3. Студенттин окуу жүктөмүнүн максималдуу көлөмү анын аудиториялык жана аудиториядан тышкаркы (өз алдынча) окуу иштерин кошкондо, жумасына 45 саатты түзөт. Күндүзгү окуу бөлүмүндөгү жумалык аудиториялык иштин көлөмү МББС тарабынан ЖКББ деӊгээлин жана даярдоо багытынын өзгөчөлүгүн эске алуу менен ар бир окуу дисциплинасын өздөштүрүүгө бөлүнгөн жалпы көлөмдүн 35% кем эмес чегинде белгиленет. Окуу дисциплинасында өз алдынча иштөө үчүн бөлүнгөн сааттарына, бул окуу дисциплина (модуль) боюнча экзаменге даярдануу үчүн белгиленген сааттар дагы кирет.

4.4. Окутуунун күндүзгү – сырттан (кечки) окуу формасында адудиториялык иштин көлөмү жумасына 16 сааттан кем болбоосу керек.

4.5. Сырттан окуу формасында студенттин окутуучу менен болгон сабактардын көлөмү жылына 160 сааттан кем эмес өлчөмдө түзүлүшү керек.

4.4. Бир окуу жылында каникулдук убакыттын жалпы көлөмү 7 жумадан кем эмес убакытты, анын ичинде кыш мезгилинде эки жумадан кем эмес убактытты, түзүүсү керек.

5. Бакалаврларды даярдоо боюнча НББПга талаптар

5.1. Бакалаврларды даярдоо боюнча НББПны өздөштүрүүнүн жыйынтыктарына талаптар   570800 Басма иши  даярдоо багыты боюнча “бакалавр” академиялык даражасын алган бүтүрүүчү НББПда көрсөтүлгөн максаттарына жана бул ЖКББ мамлекеттик билим берүү стандартынын 3.4 жана 3.8 пунктарында белгиленген кесиптик ишмердүүлүктүн милдеттерине ылайык төмөнкү компетенцияларга ээ болушу керек:
а) универсалдык:

· жалпы илимий (ЖИК):

· курчап турган дүйнө жөнүндөгү илимий билимди сын көз менен баалоого жана колдонууга, жашоонун, маданияттын баалуулуктарын чыңдоого жана активдүү жарандык позицияны ээлөөгө, адамдарды урматтоону жана толеранттуулукту көрсөтүүгө жөндөмдүү (ЖИК-1);
инструменталдык (ИК):

· мамлекеттик, расмий жана чет тилдердин биринде иш жана билим берүү чөйрөсүндө ишкердик баарлашууну жүргүзүүгө жөндөмдүү (ИК-1);

· иш жана билим берүү чөйрөсүндөгү татаал маселелерди чечүү үчүн маалыматтык технологияларды колдонуу менен жаңы илимдерди үйрөнүүгө жана колдонууга жөндөмдүү (ИК-2;

· ишкердик билимин жана жөндөмдөрүн кесиптик ишмердүүлүгүндө колдонууга жөндөмдүү (ИК-3);
· социалдык-жеке инсандык жана жалпы маданий (СЖИЖМК):

· жеке адамдардын же топтордун кесиптик ишмердүүлүгүндө максаттарга жетүүнү камсыз кылууга жөндөмдүү (СЖИЖМК-1);
б) кесиптик  компетенциялар:

жалпы кесиптик (КК): 
басма  маркетинги:

· басма  өндүрүмүнө сатып алуу сурамын ачыктоо жана анын рыногунун коньктурасын баалоо (КК-1);
· жарнак берүүчүлөр жана жарнак агенттиктери менен  өз ара иштешүү (КК-2);
· басманын маркетингдик иш-чараларына катышуу (КК-3);
басма  жана электрондук басылмаларды редакциялык даярдоо:
· басманын концепциясын негиздөө (КК-4);
· тематикалык пландын жана басма портфелин түзүүгө катышуу (КК-5);
· автордук түп нускалардын китептик, гезит-журналдык, жарнактык  басмаларын, санариптик документтердин контентин редакциялоо (КК-6);
· басманы көркөм тариздөөнүн жана полиграфиялык аткарылышынын сапатын көзөмөлдөө (КК-7);
· электрондук басманын  структурасын жана контентин түзүү, аларды иштеп чыгуунун программалык каражаттарын колдонуу (КК-8);
· басма долбоорун ишке ашыруу боюнча башкаруучулук чечимдерди кабыл алуу(КК-9);

· басма ичиндеги документ жүгүртүүнү иштеп чыгуу (КК-10);

· коопсуздук техникасынын,  өндүрүштүк санитариясынын, өрт коопсуздугунун жана эмгек сактоо нормаларынын  эрежелерин сактоо (КК-11);

басма  иш   продукцияларын  жайылтуу:
· товарлардын сатууга чейинки даярдыгын жана жеткирүүсүн уюштуруу (КК-12);
· басма өндүрүмүн  жайылтуу ишканасында жарнактык иш-чараны даярдоо жана өткөрүүгө катышуу (КК-13);
· санариптик басмаларды жайылтуунун усулдарына ээ болуу (КК-14);
· басма структурасы менен басма өндүрүмүн  жайылтуучулардын өз ара иштерин жөнгө салуучу  жеткирүү келишимдеринин аткарылышын жана башка документтерди  көзөмөлдөө (КК-15);
илимий-изилдөөчүлүк ишмердүүлүк:

· басма ишинин  кесипкөй илимий-техникалык  маалыматын, басма ишинин ата мекендик жана чет өлкөлүк тажрыйбасын талдоо жана жалпылоо(КК-16);
· практикалык, басма ишмердүүлүгүндө илимдин заманбап жетишкендиктерин  пайдалануу (КК-17);
· изилдөөнүн жыйынтыктарын реферат, жарыялоо, илимий отчёт формасында көрсөтүү (КК-18).

Бакалаврды даярдоо билим берүү программасын иштеп чыгууда, бардык универсалдуу компетенциялар, ошондой эле бул программа багытталган кесиптик ишмердүүлүктүн түрлөрүнө байланыштуу кесиптик компетенциялар программанын зарыл болгон окуу жыйынтыктарынын жыйындысына киргизилет. Даярдоо процессинде окуучу өзүнүн конкреттүү даярдоо профилине тиешелүү болгон башка (атайын кесиптик) компетенцияларды калыптай алат. Профиль 5-тен ашпаган кошумча кесиптик компетенциялар менен аныкталат жана ЖОЖ тарабынан өз алдынча аныкталат. Профилдердин тизмеси ОМБ тарабынан бекитилет. Компетентциялардын тизмелери квалификациялардын улуттук алкагына, тармактык/секторалдык квалификациялардын алкагына жана кесиптик стандарттарга (эгер бар болсо) негизделип аныкталат.

5.2. Бакалаврларды даярдоо боюнча НББПнын структурасына коюлуучу талаптар.

Бакалаврларды даярдоо боюнча НББПнын структурасы төмөнкү блокторду камтыйт:

Блок 1: «Дисциплиналар (модулдар)»

Блок 2: «Практика»

Блок 3: «Мамлекеттик жыйынтыктоочу аттестация»

	Бакалаврларды даярдоо боюнча НББПнын структурасы
	Бакалаврларды даярдоо боюнча НББПнын жана анын блокторунун көлөмү, кредит түрүндө

	Блок 1
	I. Гуманитардык, социалдык и экономикалык цикл

II. Математика и табигый илимдери циклы
III. Кесиптик цикл

Жалпы:
	20-35 

	Блок 2

	Блок 3
	Мамлекеттик жыйынтыктоочу аттестация
	10-15

	Бакалаврларды даярдоо боюнча ЖКББ НББПнын көлөмү
	240


ЖОЖ бакалаврды даярдоо боюнча НББПсын МББСнын талаптарына ылайык иштеп чыгат жана квалификациялардын улуттук алкагына ылайык окутуунун натыйжаларына жетишүү үчүн жооптуу.

Бакалаврды даярдоо боюнча НББПнын ар бир блогуна тиешелүү болгон дисциплиналардын (модулдардын) топтому жана алардын эмгек көлөмү ЖОЖ тарабынан өз алдынча анын өздөштүрүү жыйынтыктарына карата талаптарды эске алуу менен, ар бир блок үчүн белгиленген көлөмдө, квалификациялардын улуттук алкагында каралган окуутунун натыйжаларынын жыйындысы түрүндө аныкталат.

5.2.1. Бакалаврды даярдоо боюнча НББПсы төмөнкүлөрдүн ишке ашуусун камсыз кылуусу керек:

· тизмеси жана эмгек көлөмү Кыргыз Республикасынын билим берүү жана илим чөйрөсүндөгү ыйгарым укуктуу мамлекеттик органы тарабынан аныкталган гуманитардык, социалдык жана экономикалык циклдин милдеттүү дисциплиналардын ишке ашуусун камсыз кылуусу керек. Белгиленген дисциплиналарды ишке ашыруунун мазмуну жана тартиби тиешелүү бакалаврды даярдоо багыты боюнча НББП ЖББСты тарабынан белгиленет;

· 360 сааттан кем эмес өздөштүрүүгө милдеттүү болгон дене тарбия жана спорт боюнча дисциплиналардын ишке ашуусун камсыз кылуусу керек, бирок ал дисциплиналардын сааттары кредитке которулбайт жана бакалаврды даярдоо боюнча НББПна киргизилбейт.

5.2.2. 2-чи "Практика" блогу окуу практикасын (тааныштыруу, технологиялык, илимий-изилдөө ишин) жана өндүрүштүк (долбоордук, эксплуатациялык, педагогикалык, илимий-изилдөө ишин) практикасын камтыйт. ЖОЖ практиканын бир же бир нече түрүн тандоого укуктуу, ошондой эле белгиленген кредиттердин чегинде практиканын кошумча түрүн аныктай алат.

5.2.3. 3-чү “Мамлекеттик жыйынтыктоочу аттестация” блогу мамлекеттик экзамендерди тапшырууга даярданууну жана тапшырууну, бүтүрүүчү квалификациялык ишти аткарууну жана коргоону (эгерде ЖОЖ бүтүрүүчү квалификациялык ишти мамлекеттик жыйынтыктоочу аттестациянын курамына киргизсе) камтыйт.

5.2.4. Бакалаврларды даярдоо боюнча НББПнын алкагында милдеттүү жана тандалма бөлүктөр берилет.

Бакалаврларды даярдоо боюнча НББПнын милдеттүү бөлүгүнө квалификациялардын улуттук алкагынын деңгээлдерин эске алуу менен жалпы илимий, универсалдуу, социалдык-жеке инсандык, жалпы маданий жана кесиптик компетенциялардын калыптанышын камсыз кылган дисциплиналар жана практикалар кирет.

Милдеттүү бөлүктүн көлөмү, мамлекеттик аттестациянын көлөмүн эске албаганда, бакалаврларды даярдоо боюнча ЖББПнын жалпы көлөмүнүн 50% ашпаган көлөмдү түзүшү керек.

Бакалаврларды даярдоо боюнча НББПнын тандалма бөлүгүндө студенттер тиешелүү багыт боюнча дисциплиналарды тандай алышат, ошондой эле башка багыттардын бакалаврларды даярдоо боюнча НББПнан дисциплиналарды тандоого уруксат берилет.

5.2.5. ЖОЖ мүмкүнчүлүгү чектелген адамдарга (алардын арызы боюнча) алардын психофизикалык өнүгүүсүнүн өзгөчөлүктөрүн, жеке мүмкүнчүлүктөрүн эске алган жана зарыл болгон учурда, белгиленген адамдардын өнүгүүсүндөгү бузулуштарын коррекциялосун жана социалдык адаптациясын камсыз кылган, бакалаврларды даярдоо боюнча НББПнын негизинде окуу мүмкүнчүлүгүн түзүп берүүсү зарыл, ден соолук абалына байланыштуу окуусуна каршы келген көрсөтмөлөрдү камтыган НББПдан сырткары.

5.3. Бакалаврларды даярдоо боюнча НББПсын ишке ашыруу шарттарына

коюлуучу талаптар

5.3.1. Окуу процессин кадрлар менен камсыз кылуу

Бакалаврларды даярдоо боюнча НББПсын ишке ашырылуусу, окутулуп жаткан дисциплинанын профилине ылайык келген базалык билимге ээ болгон жана системдүү түрдө илимий жана (же) илимий-методикалык иштер менен алектенген педагогикалык кадрлар менен камсыздалышы керек.

Кесиптик циклдин окутуучулары окутулган дисциплинанын профилине ылайык келген илимий даражага жана (же) илимий наамга жана (же) тиешелүү кесиптик чөйрөсүндө ишмердүүлүк тажрыйбасына ээ болуусу керек.

Бул ЖББПсы боюнча билим берүү процессин камсыз кылган окутуучулардын жалпы санына карата илимий даражасы жана (же) илимий наамы бар окутуучулардын үлүшү 40%дан кем болбошу керек.

Мамлекеттик ардактуу (Билим берүүнүн отличниги, Илимге эмгек сиңирген ишмер, Дипломатиялык кызматтын эмгек сиңирген кызматкери, Маданиятка эмгек сиңирген ишмер, Атайын жана Ыйгарым укуктуу элчи) наамдарга жана даражаларга ээ болгон дисциплиналардын окутуучулары, эл аралык жана мамлекеттик конкурстардын лауреаттары, тиешелүү кесиптик чөйрөдөгү мамлекеттик сыйлыктардын лауреаттары, ошондой эле окутулуп жаткан Чыгыш өлкөлөрүнүн өкүлчүлүктөрү тарабынан сунушталган сертификатталган чет өлкөлүк адистер персоналдын сапаттык баалоодо эске алынат.

Илимий даражасы жана / же илимий наамы бар окутуучулардын жалпы санынын 10 пайызына чейин ушул багыт (профиль) боюнча акыркы 10 жылдан берки жетекчилик же башкы адис кызматында тажрыйбалык стажы бар окутуучулар менен алмаштырылышы мүмкүн.

Штаттагы окутуучулардын үлүшү окуутучулардын жалпы санына карата 70%нан кем эмес болуусу керек.
5.3.2. Окуу процессин окуу-методикалык жана маалыматтык камсыздоо

Бакалаврларды даярдоо боюнча НББПсын ишке ашырылуусу, ар бир студенттин негизги билим берүү программасынын дисциплиналарынын толук тизмесине ылайык түзүлгөн маалымат базаларына жана китепкана фонддорун толук колдонуу мүмкүнчүлүгү камсыз кылынуусу зарыл. Университеттин билим берүү программасы лабораториялык практикумдарды жана практикалык сабактарды камтышы керек (калыптанып жаткан компетенцияларды эске алуу менен аныкталат).

Дистанттык билим берүү үчүн инновациялык маалымат технологияларын киргизилүүсү алдын ала каралышы жана электрондук окуу ресурстарынын түзүлүшү зарыл: электрондук портал, электрондук программаларды колдонуу, электрондук китепкана, видео, аудио, интерактивдүү, мультимедиялык жана текст форматындагы электрондук окуу ресурстары.
Электрондук китепкана тутуму каалаган жерден Интернетке кирүү мүмкүнчүлүгү бар, ар бир студент үчүн жеке кирүү мүмкүнчүлүгүн камсыздашы зарыл.

Электрондук басылмалары колдонулган учурларда, бакалаврларды даярдоо НББПсын ишке ашыруучу ЖОЖ, ар бир студентти өз алдынча даярдануусу учурунда, окулган дисциплиналардын көлөмүнө ылайык, Интернетке кирүү мүмкүнчүлүгү бар компьютердик класста орун менен камсыз кылуусу зарыл.

Негизги билим берүү программасы негизги окуу программасынын бардык окуу курстары, дисциплиналары (модулдары) үчүн окуу-методикалык документтер жана материалдар менен камсыз болушу керек. Бул академиялык дисциплиналардын (модулдардын) ар биринин мазмуну Интернетте же билим берүү мекемесинин локалдык тутумунда көрсөтүлүүгө тийиш. 
Окуучулардын аудиториядан тышкаркы иштери методикалык колдоо жана аны ишке ашырууга кеткен убакытты негиздөө менен коштолушу керек.
Ар бир окуучуга окуу жана окуу адабияттарынын автордук укук ээлери менен макулдашуу боюнча изилденген жана түзүлгөн негизги дисциплиналар боюнча басылмаларды камтыган электрондук китепкана системасына кирүү мүмкүнчүлүгү берилиши керек.
Ошол эле учурда, студенттердин 25 пайызынан кем эмеси үчүн мындай системага бир убакта жеке жеткиликтүүлүктү камсыз кылуу мүмкүнчүлүгү болушу керек.
Китепкана фонду акыркы 10 жыл ичинде басылган бардык циклдердин негизги бөлүктөрүнүн дисциплиналары боюнча негизги окуу адабияттарынын басма жана (же) электрондук басылмалары менен (гуманитардык, социалдык жана экономикалык циклдин негизги базалык бөлүгү үчүн - акыркы беш жыл ичинде) жабдылууга тийиш, ар бир 100 окуучуга мындай басылмалардан кеминде 25 нуска болушу керек. Окуу китептеринен сырткары кошумча адабияттар фонду ар бир 100 окуучуга 1-2 нускадан расмий, маалымдама-библиографиялык жана атайын мезгилдүү басылмаларды камтууга тийиш.
Ата мекендик жана чет өлкөлүк ЖОЖдор жана уюмдар менен ыкчам маалымат алмашуу Кыргыз Республикасынын интеллектуалдык менчик жөнүндө мыйзамдарынын жана Кыргыз Республикасынын интеллектуалдык менчик жаатындагы эл аралык келишимдеринин талаптарын сактоо менен жүргүзүлүүгө тийиш.
Окуучуларга заманбап профессионалдык маалымат базаларына, маалыматтык маалыдама жана издөө системаларына кирүү мүмкүнчүлүгү берилиши керек.

5.3.3. Окуу процессин материалдык-техникалык жактан камсыздоо

Бакалаврларды даярдоо боюнча НББПсын ишке ашырып жаткан ЖОЖ, ЖОЖдун окуу планында каралган студенттердин лаборатордук, дисциплиналык жана дисциплина аралык даярдоонун бардык түрлөрүн, практикалык жана илимий-изилдөө иштерин жүргүзүүсүн камсыз кылган, санитардык жана өрткө каршы коопсуздук эрежелерине жана нормаларына жооп берген материалдык-техникалык базага ээ болуусу керек.

ЖОЖ окутуунун техникалык куралдары, жабдуулары, приборлору, Интернетке туташуу мүмкүнчүлүгү бар компьютерлер менен жабдылган лабораториялар жана окуу аудиторияларга жана окуу процессин камсыздоо үчүн дисциплиналардын иштөө программалары (модулдар) курамында аныкталган бакалавр программасына ылайык жабдууларга ээ болуусу керек.

Жабдууларды виртуалдык аналогтору менен алмаштырууга уруксат берилет. ЖОЖ окуу процессин автоматташтыруу үчүн лицензияланган программалык камсыздоонун керектүү комплекси менен камсыз болушу керек.

Бакалавриат программасын ишке ашыруу үчүн зарыл болгон минималдуу материалдык жана техникалык камсыздоонун тизмеси төмөнкүлөрдү камтыйт:

· окуп жана изилденип жаткан өлкө боюнча керектүү окуу жана маалымдама адабияттары менен жабдылган өлкө таануу окуу кабинеттери;

· жогорку ылдамдыктагы Интернетке туташтыруу мүмкүнчүлүгү бар компьютердик класстар;

· жергиликтүү жана эл аралык онлайн конференцияларды жана лекцияларды өткөрүү үчүн жабдуулар;

· окуу фильмдерин көрүп, аудио жазууларды угуп жана чыгыш тилдеринде окуу материалдарды угуп үйрөнүү үчүн мультимедиялык жабдуулар;

· чыгыш тилдериндеги видео жана аудио программаларды кабыл алуу үчүн жабдуулар;

· көрсөтмө куралдары жана колдонмолору.

5.3.4. Бүтүрүүчүлөрдү даярдоо сапатын баалоо

Жогорку окуу жайы даярдоонун сапатынын кепилдигин камсыздоого милдеттүү, анын ичинде төмөнкүлөр аркылуу:

· жумуш берүүчүлөрдүн өкүлдөрүн тартуу аркылуу бүтүрүүчүлөрдү даярдоонун сапатын камсыздоо стратегиясын иштеп чыгуу;

· билим берүү программалары үстүндө мониторинг жүргүзүү жана маал-маалы менен рецензиялоо;

· окуучулардын билимин жана жөндөмдөрүн, бүтүрүүчүлөрдүн компетентцияларын баалоонун объективдүү процедураларын иштеп чыгуу;

· педагогикалык жамааттын компетенттүүлүгүн камсыз кылуу;

· ишмердүүлүктү (стратегияны) баалоо үчүн макулдашылган критерийлер боюнча өзүн-өзү текшерүүнү үзгүлтүксүз өткөрүү жана жумуш берүүчүлөрдүн өкүлдөрүн тартуу аркылуу башка билим берүү мекемелери менен салыштыруу;

· коомчулукка өз иштеринин жыйынтыктары, пландары, инновациялары жөнүндө маалымат берүү.

Негизги билим берүү программаларын өздөштүрүү сапатын баалоо, окуучулардын күнүмдүк жетишкендиктерин көзөмөлдөөсүн, орто аралык мезгилдеги аттестациялоо жана бүтүрүүчүлөрдүн мамлекеттик жыйынтыктоочу аттестациясын камтышы керек.

Ар бир дисциплина боюнча билимдин күнүмдүк жана орто аралык мезгилдеги контролдоонун конкреттүү формалары жана процедуралары ЖОЖ тарабынан өз алдынча иштелип чыгат жана студенттерге окуунун биринчи айында билдирилет.

Окуучулардын жеке жетишкендиктеринин тиешелүү НББПнын этаптуу талаптары менен шайкештигин аттестациялоо (күнүмдүк жетишкендиктерди көзөмөлдөө, орто аралык мезгилдеги аттестациялоо) үчүн түрдүү тапшырмаларды, контролдук иштерди, тесттерди жана контролдоо методдорун камтыган, билимдерди, жөндөмдөрдү жана үйрөнгөн компетенциялардын деңгээлин баалоого мүмкүндүк берген, баалоо каражаттарынын фонддору түзүлөт. Баалоо фонддору ЖОЖ тарабынан иштелип чыгат жана бекитилет.

ЖОЖ тарабынан окуучулардын күнүмдүк жетишкендиктерин көзөмөлдөө жана орто аралык мезгилдеги аттестациялоо программаларын келечектеги кесиптик ишмердүүлүгүнүн шарттарына максималдуу түрдө жакындатуу үчүн шарттар түзүшү керек - бул үчүн белгилүү бир дисциплинанын окутуучуларынан тышкары, жумуш берүүчүлөр, окшош дисциплиналарды берген окутуучулар жана башкалар тышкы эксперттер катары активдүү түрдө тартылуусу керек.

Окуучуларга жалпысынан окуу процессинин мазмунун, уюштурулушун жана сапатын, ошондой эле айрым окутуучулардын ишин баалоо мүмкүнчүлүгү берилүүсү керек.

Мамлекеттик жыйынтыктоочу аттестация мамлекеттик сынактарды тапшырууга даярдыкты жана тапшырууга, бүтүрүүчү квалификациялык ишти аткарууну жана коргоону (эгерде ЖОЖ бүтүрүүчү квалификациялык ишти мамлекеттик жыйынтыктоочу аттестациясынын курамына киргизген болсо) камтыйт.

Бүтүрүүчү квалификациялык иштин мазмунуна, көлөмүнө жана структурасына, ошондой эле мамлекеттик сынакка тийиштүү талаптар ЖОЖ тарабынан аныкталат.

